ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2013 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ​ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը ո ր ո շ ո ւ մ   է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման NN 5, 11 և 12 հավելվածներում կատարել փոփոխություն և լրացում` համաձայն  NN 1, 2, և 3 հավելվածների:

2. Թույլատրել Հայաստանի Հանրապետության Կոտայքի մարզպետին` Հայաստանի Հանրապետության 2013 թվականի պետական բյուջեով նախատեuված բյուջետային ծախսերի գործառական դասակարգման 09 բաժնի  06 խմբի 01 դասի «02. կրթական օբյեկտերի հիմնանորոգում» ծրագրով  Չարենցավանի N5 դպրոցի շենքի հիմնանորոգման աշխատանքների համար նախատեսված  107,614.3 հազար դրամ գումարի շրջանակներում տնտեսված 31,200.0 հազար դրամը 2013 թվականին իրացնել Հայաստանի Հանրապետության Կոտայքի մարզի Պռոշյան համայնքի դպրոցի շենքի  հիմնանորոգման աշխատանքների իրականացման համար, որից` բյուջետային ծախսերի տնտեսագիտական դասակարգման`
1) «Շենքերի և շինությունների կապիտալ վերանորոգում» հոդվածով`  30,000.0 հազար դրամ:
2) «Նախագծահետազոտական ծախսեր» հոդվածով՝ 1,200.0 հազար դրամ:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ​ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
ՀՀ Կոտայքի մարզի Պռոշյան համայնքի դպրոցի շենքը կառուցվել է 1982 թվականին, որտեղ ներկայումս սովորում է 730 աշակերտ: Դպրոցի մասնաշենքերը գտնվում են անմխիթար վիճակում, որոնք շահագործման օրվանից սկսած երբևէ չեն վերանորոգվել: Դպրոցում չկան սանիտարական նորմալ պայմաններ.  չեն գործում սանհանգույցները և արտաքին կոյուղագծերը:
     2.      Ընթացիկ իրավիճակը և խնդիրները
Չարենցավանի N5 դպրոցի շենքերի հիմնանորոգման աշխատանքներն ավարտվելուց հետո տնտեսվել է 36,638.0 հազար դրամ: Նախագծով առաջարկվում է վերոնշյալ դպրոցի շենքի հիմնանորոգման աշխատանքների ձեռքբերման արդյունքում տնտեսված գումարից  31,200.0 հազար դրամը օգտագործել Պռոշյան համայնքի դպրոցի շենքի հիմնանորոգման աշխատանքների իրականացման համար:    

3.
Տվյալ բնագավառում իրականացվող քաղաքականությունը

Համապատասխան պայմանների ապահովում դպրոցում ուսումնական գործընթացը շարունակելու համար:

4.  Կարգավորման նպատակը և բնույթը

Իրականացնել Պռոշյան համայնքի դպրոցի շենքի հիմնանորոգման աշխատանքները: 

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ ամբողջությամբ կհիմնանորոգվեն Պռոշյան համայնքի դպրոցի սանհանգույցները և արտաքին կոյւողագծերը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2013 թվականի պետական բյուջեում և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

